
നക്ഷത്ര ചിഹ്നം ഇല്ലാത്ത ചോദ്യം നം. 2660 24-06-2024 - ൽ മറുപടിയ്ക്

വൈദ്യുതി കുടിശിക ഈടാക്കാന്‍ നടപടി

ചോദ്യം ഉത്തരം

ശ്രീ. ടി. ജെ. വിനോദ്
ശ്രീ . കെ . കൃഷ്ണൻകുട്ടി

(വൈദ്യുതി വകുപ്പ് മന്ത്രി)

(എ)

മുന്‍ സര്‍ക്കാരിന്റെ കാലയളവിലും ഈ സര്‍ക്കാര്‍
അധികാരത്തില്‍ വന്നശേഷവും വൈദ്യുതി
കുടിശികയിനത്തിൽ വൻ തുക അടയ്ക്കാനുള്ള
സർക്കാർ ഓഫീസുകളും പൊതുമേഖലാ
സ്ഥാപനങ്ങളും ഏതൊക്കെയാണെന്നും എത്ര തുക
കുടിശ്ശികയുണ്ടെന്നും വ്യക്തമാക്കാമോ;

(എ) മുന്‍ സര്‍ക്കാരിന്റെ കാലയളവിലും ഈ സര്‍ക്കാര്‍
അധികാരത്തില്‍ വന്ന ശേഷവും വൈദ്യുതി

കുടിശ്ശികയിനത്തില്‍ വന്‍ തുക (പത്ത് ലക്ഷത്തിനു

മുകളില്‍) അടയ്ക്കാനുള്ള സര്‍ക്കാര്‍ ഓഫീസുകളുടെയും
പൊതുമേഖലാ സ്ഥാപനങ്ങളുടെയും 31.03.2024
വരെയുള്ള കുടിശ്ശിക (പലിശ ഒഴികെ) ഉള്‍പ്പെടെയുള്ള
വിവരം യഥാക്രമം അനുബന്ധം I, അനുബന്ധം II
എന്നിവ ആയി ചേര്‍ത്തിട്ടുണ്ട്.

കുടിശ്ശിക തുകയുടെ പേരില്‍ പോലീസ് വകുപ്പും
വൈദ്യുതി ബോര്‍ഡും തമ്മില്‍ തര്‍ക്കം നിലവിലുണ്ട്.
04/2004 മുതല്‍ 03/2013 വരെയുള്ള വൈദ്യുതി
ചാര്‍ജ്ജ് കുടിശ്ശിക മാറ്റി നിര്‍ത്തിയതിനുശേഷം

04/2013 മുതല്‍ കേന്ദ്രീകൃത ബില്ലിംഗ്

സംവിധാനത്തിലേക്ക് പോലീസ് വകുപ്പ് വന്നിട്ടുണ്ട്.
കോസ്റ്റ് ഓഫ് ഗാര്‍ഡ് സംബന്ധിച്ച് പോലീസ്
വകുപ്പിന് നല്‍കാനുള്ള തുക കണക്കാക്കുന്നതിലെ
അപാകത (hike factor) സംബന്ധിച്ച വിഷയം
സര്‍ക്കാര്‍ പരിശോധിച്ച് വരുന്നു.

(ബി) പ്രസ്തുത കുടിശിക ഈടാക്കുന്നതിന് എന്തൊക്കെ
നടപടി സ്വീകരിച്ചിട്ടുണ്ടെന്ന് വ്യക്തമാക്കാമോ?

(ബി) പ്രസ്തുത കുടിശ്ശിക ഈടാക്കുന്നതിനായി കുടിശ്ശിക
വരുത്തുന്ന സ്ഥാപനങ്ങള്‍ക്ക് (കേരള വാട്ടര്‍

അതോറിറ്റി പമ്പ് ഹൗസുകള്‍, പോലീസ് വകുപ്പ്,
ഗവണ്‍മെന്റ് ആശുപത്രികള്‍ എന്നിവ ഒഴികെ)
കുടിശ്ശിക നോട്ടീസുകള്‍ നല്‍കുകയും തുടര്‍ന്നും അടവ്
വരുത്താത്ത ഉപഭോക്താക്കളുടെ വൈദ്യുതി ബന്ധം

വിച്ഛേദിക്കുകയും, ഡിസ്മാന്റില്‍ ചെയ്ത് റവന്യൂ റിക്കവറി
നടപടികള്‍ സ്വീകരിച്ച് കുടിശ്ശിക പിരിച്ചെടുക്കുകയും
ചെയ്തു വരുന്നു. ഇത് കൂടാതെ വൈദ്യുതി ബോര്‍ഡ്
കാലാകാലങ്ങളില്‍ നടപ്പിലാക്കുന്ന ഒറ്റത്തവണ

തീര്‍പ്പാക്കല്‍ പദ്ധതിയില്‍കൂടിയും കുടിശ്ശിക

പിരിച്ചെടുക്കാനുള്ള ശ്രമങ്ങള്‍ നടത്തി വരുന്നു.

കേരള വാട്ടര്‍ അതോറിറ്റിയുടെ 31.10.2023
വരെയുള്ള വൈദ്യുതി കുടിശ്ശിക തുകയായ 2068.07
കോടി രൂപ (ഒറ്റത്തവണത്തീര്‍പ്പാക്കല്‍ പദ്ധതി 2023
പ്രകാരമുള്ള പലിശ തുക ഉള്‍പ്പെടെ) 2024-25
സാമ്പത്തിക വര്‍ഷം മുതല്‍ 206.80 കോടി രൂപ വീതം
പത്ത് തുല്യ വാര്‍ഷിക ഗഡുക്കളായി ബോര്‍ഡിന്
നല്‍കുന്നതിന് സര്‍ക്കാര്‍ ഉത്തരവായിട്ടുണ്ട്.
01.11.2023 മുതലുള്ള വാട്ടര്‍ അതോറ്റിയുടെ

വൈദ്യുതി കുടിശ്ശിക തീര്‍പ്പാക്കുന്നതിന് Escrow
account തുടങ്ങുന്നതിനായി സര്‍ക്കാര്‍ ഉത്തരവ്

പ്രകാരം അനുമതി നല്‍കിയിട്ടുണ്ടെങ്കിലും കേരള
വാട്ടര്‍ അതോറിറ്റി നാളിതുവരെ Escrow account
ആരംഭിച്ചിട്ടില്ല.

കേന്ദ്ര ഗവണ്‍മെന്റിന്റെ പദ്ധതി പ്രവര്‍ത്തനങ്ങളായ

'റീവാംഡ് ഡിസ്ട്രിബ്യൂഷന്‍ സെക്ടര്‍ സ്കീം’ മുഖേനയുള്ള
സാമ്പത്തിക സഹായങ്ങള്‍ക്കും 0.50% അധിക
കടമെടുപ്പ് (Additional Borrowing) സംബന്ധിച്ചുള്ള

"pre-qualifying criteria” യുടെ

പൂര്‍ത്തീകരണത്തിനും സര്‍ക്കാര്‍ വകുപ്പുകളുടെ

വൈദ്യുതി ചാര്‍ജ്ജ് കുടിശ്ശിക നിവാരണം

പൂര്‍ത്തിയാക്കേണ്ടതുണ്ട്. 31.03.2024 വരെയുള്ള

വിവിധ സര്‍ക്കാര്‍ സ്ഥാപനങ്ങള്‍ പൊതുമേഖലാ
സ്ഥാപനങ്ങള്‍, കേരള വാട്ടര്‍ അതോറിറ്റി, പബ്ലിക്
ഇന്‍സ്റ്റിറ്റ്യൂഷന്‍സ്, തദ്ദേശസ്വയംഭരണ

സ്ഥാപനങ്ങള്‍ എന്നിവയുടെ വൈദ്യുതി

കുടിശ്ശികയുടെ വിശദവിവരങ്ങള്‍ ടി കുടിശ്ശിക

തീര്‍പ്പാക്കുന്നതിലേക്കായി കെ.എസ്.ഇ.ബി.എല്‍
സര്‍ക്കാരിന് സമര്‍പ്പിച്ചിട്ടുണ്ട്. സര്‍ക്കാര്‍ വകുപ്പുകളുടെ
വൈദ്യുതി കുടിശ്ശിക സംബന്ധിച്ച വിഷയം സര്‍ക്കാര്‍
പരിശോധിച്ചു വരുന്നു.

സെക്ഷൻ ഓഫീസർ

